ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա խնդիրը.
Հայաստանի Հանրապետության կառավարության ««Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է Երևան քաղաքի ԱՏԳ կենտրոնի (այսուհետ՝ ԱՏԳ կենտրոն) կառուցման աշխատանքների նախագծանախահաշվային փաստաթղթերի և կառուցման համար հողատարածքի երկրաբանական հետազոտության ծառայությունների ձեռքբերման անհրաժեշտությամբ։
2. Ընթացիկ իրավիճակը և իրավական ակտի ընդունման անհրաժեշտությունը․
	ՀՀ պետական եկամուտների կոմիտեի (այսուհետ՝ Կոմիտե) ԱՏԳ կենտրոնի կառուցման աշխատանքների նախագծանախահաշվային փաստաթղթերի և դրանով պայմանավորված հողատարածքի երկրաբանական հետազոտության ծառայությունների ձեռբքրման անհրաժեշտությունը պայմանավորված է էլեկտրոնային կառավարման համակարգերի և թվային լուծումների վրա հիմնված ԱՏԳ մասնակիցների սպասարկման կենտրոնների ստեղծմամբ՝ «Մեկ կանգառ, մեկ պատուհան» սկզբունքի ամբողջական կիրառմամբ։
	Հաշվի առնելով ԱՏԳ կենտրոնի տրանսպորտային միջոցների ինտենսիվ հոսքը /միջին հաշվով՝ օրական մոտ 400 բեռնատար/ նպատակարահարմար է այն տեղակայել Երևան քաղաքի մերձակայքում՝ ապահովելով տրանսպորտային միջոցների տեղաշարժը քաղաքը շրջանցող ավտոճանապարհներով։ Հաշվի առնելով ԱՏԳ կենտրոնի գործառույթները՝ պահանջվող հողամասի չափը կազմում է 20 հա։  Նմանատիպ հնարավորություն ունեցող հողամասի ընտրության համար կատարվել են մանրակրկիտ ուսումնասիրություններ, քննարկվել են մի շարք տարբերակներ, որոնք հիմնականում ապահովել են վերոհիշյալ պայմանները, սակայն հանդիսացել են ֆիզիկական կամ իրավաբանական անձանց սեփականությունը, որոնց շուկայական արժեքը 1 քմ-ի համար տատանվում է 15-40 $-ի սահմաններում։ Անհրաժեշտ չափի հողամասի ձեռքբերման համար պետական միջոցներից կպահանջվի ծախսել մոտ 1.5- 3.9 մլրդ դրամ գումար։
	Հաշվի առնելով վերոհիշյալը, Կոմիտեի մասնագիտական խումբը ԱՏԳ կենտրոնի կառուցման համար ընտրել է ՀՀ պաշտպանության նախարարության հաշվեկշռում գտնվող  ՀՀ Կոտայքի մարզի, Պռոշյան համայնքի Գ․ Չաուշի խճուղի թիվ 5 հասցեում գտնվող տարածքը, որը գտնվում է հյուսիս-հարավ միջպետական ճանապարհի եզրին։ Տարածքի դիրքը թույլ է տալիս տրանսպորտային միջոցների մուտքը բոլոր ուղղություններով ապահովել՝ շրջանցելով Երևան քաղաքը՝ Բավրայի մաքսակետից Մ1 միջպետական ճանապարհով, Բագրատաշենի և Գոգովան-Պրիվոլնոյեի մաքսակետերից Մ6, Մ4, Մ7 միջպետական, Հ6  հանրապետական և Մեղրիի մաքսակետից Մ2 միջպետական նշանակության ճանապարհներով։ 
	Երկրաբանական հետազոտության արդյունքներն օգտագործվելու են նախագծման փուլում՝ շենքերի տեղակայման կոնստրուկտիվ լուծումների նպատակով։ Տարածքի մակերեսը կազմում է 19․1 հա, ինչը հնարավորություն է տալիս ապահովել ԱՏԳ կենտրոնի գործառույթների իրականացման համար անհրաժեշտ բոլոր պայմանները։
	Միաժամանակ, Նախագծի 2-րդ կետի վերաբերյալ հարկ է նշել հետևյալը՝
	Կոմիտեի զարգացման և վարչարարության բարելավման ռազմավարական ծրագրով սահմանված միջոցառումներով նախատեսված է Երևան քաղաքում արտաքին տնտեսական գործունեության մասնակիցների սպասարկման (ԱՏԳ) կենտրոնի կառուցման աշխատանքներն սկսել 2023թ.: Ուստի, անհրաժեշտ է առնվազ 2022թ. ավարտել նախագծանախահաշվային փաստաթղթերի ձեռքբերման գործընթացը:
	Հաշվի առնելով վերոգրյալը, Նախագծով առաջարկվում է Կոմիտեի կարիքների համար 2021-2022 թվականներին կազմակերպված գնման գործընթացների նկատմամբ չկիրառել ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 2-րդ ենթակետի պահանջները: Նախագծի փաթեթում ներառաված է նաև Հայաստանի Հանրապետության քաղաքաշինության կոմիտեի (այսուհետ՝ Կոմիտե) կողմից ս.թ. ապրիլի 25-ի N 01/27.3/3945-2022 գրությամբ ներկայացված Կոմիտեի կարիքների համար ԱՏԳ կենտրոնի կառուցման նախագծանախահաշվային փաստաթղթերի մշակման աշխատանքները Կոմիտեի պատվիրատվությամբ իրականացնելու վերաբերյալ դիրքորոշումը` ի պատասխան Կոմիտեի ս.թ. ապրիլի 19-ի N 01/18-3/26816-2022 գրությունը:
3. Կարգավորման նպատակը և ակնկալվող արդյունքը․
Կոմիտեի բնականոն աշխատանքն ապահովելու համար անհրաժեշտ է հատկացնել ֆինանսական միջոցներ՝ հետևյալ համամասնությամբ․
Կոմիտեի Երևան քաղաքի ԱՏԳ կենտրոնի կառուցման աշխատանքների՝
ա) նախագծանախահաշվային փաստաթղթերի կազմման աշխատանքներ (19 հա) - 145,000.0 հազ. դրամ,
բ) հողատարածքի երկրաբանական հետազոտության ծառայություններ (19 հա)-  14,700.0 հազ. դրամ:
	Նախագծով Գյումրի քաղաքի Թբիլիսյան խճուղի թիվ 2/14 հասցեում գտնվող արտաքին տնտեսական գործունեության կենտրոնի կառուցման աշխատանքներից նախատեսվող նվազեցումը պայմանավորված է Կոմիտեի զարգացման և վարչարարության բարելավման ռազմավարական ծրագրի առաջնահերթություններից, որոնցին է նաև Երևան քաղաքի ԱՏԳ կենտրոնի կառուցմումը, որի նախագծանախահաշվային փաստաթղթերի կազմման համար 2022 թվականին իրականացվում են նախապատրաստական աշխատանքներ (հաշվի է առնվել Երևան քաղաքում և նրա մերձակայքում տնտեսական գործունեություն իրականցնող սուբեկտների տեսակարար մեծ կշիռը)։
Ելնելով վերոգրյալից Նախագծով առաջարկվում ՀՀ 2022 թվականի պետական բյուջեով նախատեսված Կոմիտեի գծով «1023. Հարկային և մաքսային ծառայություններ» ծրագրի շրջանակներում կատարել փոփոխություններ՝ 159.7 մլն դրամի չափով:  
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Ակնկալվող արդյունքը՝
[bookmark: _GoBack]Վերոնշյալ առաջնահերթ խնդիրների լուծում, Կոմիտեի բնականոն գործունեություն, աշխատանքի ապահովում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ՝
ՀՀ կառավարության 2021 թվականի օգոստոսի 12-ի թիվ 1323-Լ որոշմամբ հաստատված Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարական ծրագրի՝
- 3.2.2. կետ - ԱՏԳ մասնակիցների սպասարկման կենտրոններ (ՄԻՋՈՑԱՌՈՒՄ՝ ստեղծել էլեկտրոնային կառավարման համակարգերի և թվային լուծումների վրա հիմնված ԱՏԳ մասնակիցների սպասարկման կենտրոններ՝ «Մեկ կանգառ, մեկ պատուհան» սկզբունքի ամբողջական կիրառմամբ),
6․ Նախագծի մշակման գործընթացում ներգրավված ինստիտուտները և անձինք՝
ՀՀ պետական եկամուտների կոմիտե:

